
ஶ்ரீஹயக்³ரீவமங்க³ளஶ்லோகா:

ஓங்காரபஞ்ஜரஸ்தா²ய ஓஜஸ்தேஜோத⁴ராய ச ।
ஓஷதீ⁴ஶாலயாந்தஸ்த²வாக³தீ⁴ஶாய மங்க³ளம் ॥ 1॥
ஹரிணாங்காந்தரஸ்தா²ய ஹரிணாங்காஸநாய ச ।
ஹரிண்யதி⁴ஷ்டி²தாங்காய ஹயக்³ரீவாய மங்க³ளம் ॥ 2॥
யமிநாமதிமோதா³ய யமபா³தா⁴நிவாரிணே ।
யஜ்வநே யஜ்ஞபதயே யஜ்ஞாங்கா³யாஸ்து மங்க³ளம் ॥ 3॥
க்³ரீவாப⁴ரணயுக்தாய கீ³தாஶாஸ்த்ரப்ரதா³யிநே ।
கீ³ர்வாணாநந்த³தா³யாऽஸ்து ஹயக்³ரீவாய மங்க³ளம் ॥ 4॥
வாஜிவக்த்ராய ஹரயே வாகீ³ஶத்வப்ரதா³யிநே ।
வாமாங்கஸ்தா²ங்க³நாபாங்க³ஸங்க³தாயாஸ்து மங்க³ளம் ॥ 5॥
யஶஸ்விநே ச சக்ராப்³ஜஜ்ஞாநபுஸ்தகதா⁴ரிணே ।
ஸர்வாப⁴ரணயுக்தாய ஸைந்த⁴வாஸ்யாய மங்க³ளம் ॥ 6॥
நததே³வேஶமௌலிஸ்த²நவரத்நாங்கிதாங்க்⁴ரயே ।
ஹேமாம்ப³ராஞ்சிதாங்கா³ய ஹேஷாராவாய மங்க³ளம் ॥ 7॥
மத்ஸ்யாவதாரக்ரு’த்யாய மங்க³ளௌக⁴ப்ரதா³யிநே ।
மஹாஶ்வஶிரஸே ஸர்வமங்க³ளாயாஸ்து மங்க³ளம் ॥ 8॥
முக்திவித்³யாப்ரதா³த்ரே ச அநந்தப²லதா³யிநே ।
பத்³மபீடா²ந்தரஸ்தா²ய பத்³மாஶ்லிஷ்டாய மங்க³ளம் ॥ 9॥
இதி ஶ்ரீஹயக்³ரீவமங்க³ளஶ்லோகா:ஸமாப்தா: ।

